
Annotasiya. Məktəb illəri insanın cə-

miyyətin fəal üzvü kimi formalaşmasında ən 

mühüm mərhələlərdən biridir. Bu dövrdə insan 

təkcə fiziki deyil, həm də mənəvi cəhətdən for-

malaşır. Məhz buna görə də bu illərdə insanın 

sağlamlığının möhkəmləndirilməsi və fiziki 

inkişafı üçün nəinki möhkəm zəmin yaradıl-

malı, həm də müəyyən psixofiziki keyfiyyətlər 

formalaşmalıdır. 

Ümumtəhsil məktəbinin bütün siniflərin-

də tədris olunan, ayrı-ayrı təhsil səviyyələrinin 

əsas istiqamətlərini və məqsədlərini müəyyən 

edən “Fiziki tərbiyə” fənninin dövlət standart-

ları (kurikulumu) şagirdlərin ahəngdar inkişa-

fını, mənəvi-iradi xüsusiyyətlərin və hərəkəti-

nin formalaşmasını təmin edir [1, səh.4]. 

Açar sözlər: fiziki tərbiyə, kurikulum, 

mənəvi-iradi xüsusiyyətlər. 

Tədqiqatın aktuallığı: Son onilliklərdə 

ölkəmizdə və onun hüdudlarından kənarda 

müasir fiziki tərbiyənin, xüsusilə onun təşkili 

və təhsil müəssisələrində nəticələrinin tənqidi 

daha çox müşahidə olunur. “Bütün dünyada fi-

ziki tərbiyənin bir çox məktəb proqramları də-

rin böhran içindədir” fikri var və hətta “mək-

təblərdə fiziki tərbiyənin qlobal böhranı” və 

digər təhsil müəssisələrindən bəhs edilir [3 s. 

132-136]. 

Tədqiqatın məqsədi: Şagirdlərin mənə-

vi-iradi xüsusiyyətlərinin inkişafı fiziki tərbiyə 

dərslərində uğurla həyata keçirilə bilər. 

 Çünki fiziki fəaliyyət özü bunun üçün 

hər cür situasiya yaradır. Cəsarət risk və ya 

təhlükə elementi olan dərslərin icrası ilə bağlı 

iradənin təzahürüdür. Eyni zamanda, hər bir 

şagird üçün təhlükənin öz dərəcəsi var. 

Tədqiqatın metodları: elmi-metodiki 

ədəbiyyatların təhlili 

Tədqiqatın məzmunu: Mənəvi-iradi xü-

susiyyətlərin formalaşması şagirdlərin tərbiyə-

sində çox mühüm məzmun xətti və digər mə-

zmun xətlərinin həyata keçirilməsi üçün əsas 

hesab olunur. Fiziki tərbiyə prosesində şagird-

lərdə ünsiyyət, əməkdaşlıq, qaydalara əməl et-

mək bacarığının mənimsənilməsi və özünə 

inam, cəsarət, mübarizlik kimi şəxsi keyfiyyət-

lərin formalaşması nəzərdə tutulur (1, s.5). 

Оrta məktəb yaşı - cəsarət və qorxaqlıq 

meyarlarının qoyulduğu dünyanı şüurlu qavra-

yışın başlanğıcıdır. Ona görə də bu yaş insani 

həyatın əsas prinsiplərinin qoyulduğu təhsilin 

əsas mərhələlərindən biridir. 

Yeniyetmələrin iradi sferası çox ziddiy-

yətlidir. Bu yaşda neyrodinamika əhəmiyyətli 

dərəcədə dəyişir (sinir proseslərinin fəallığı ar-

tır, tarazlıq həyəcana doğru dəyişir), bu, iradi 

sahədə dəyişikliklərə səbəb ola bilər [5. s. 

149]. 

Fiziki tərbiyə prosesində uşaqlarda iradi 

keyfiyyətlər (əzmkarlıq, dözümlülük, cəsarət, 

qətiyyət və s.) formalaşır. 

Tədris metodlarının düzgün seçilməsi 

üçün müəllim metoddan istifadənin məqsədi, 

onun pedaqoji funksiyaları, müsbət və mənfi 

cəhətləri və s. kimi amilləri nəzərə almalıdır. 

Vurğulamaq lazımdır ki, fəal təlim metod-

larından istifadə edilən bütün dərs növlərinin 

öz xüsusiyyətləri var [6. s. 279-282] 

Müəllim cəsarətin inkişafı üçün dəsləri 

hər bir şagird üçün fərdi olaraq seçməli, ilk 

mərhələlərdə mühafizə, müvafiq şifahi təklif-

lərdən istifadə edərək kömək etməlidir. Şagird-

lərin cəsarətinin inkişafı ilə bağlı tapşırıqlar 

daim çətinləşməlidir, əks halda onlar vərdiş 

halına gələcək və təlim effektini itirəcəklər. 

Buna ən çox cəsarət tələb edən fiziki tər-

biyə məşğələlər kömək edir (gimnastika diva-

rına dırmanma, qaçışdan tullanmalar və s.). 

Eyni zamanda qaydalara riayət etmək zərurəti, 

yoldaşların nümunəsi uşaqları qorxuya qalib 

gəlməyə, təmkinli olmağa sövq edir. 

Tərbiyəvi təsirin nəticələrinə nail olmaq 

üçün təkcə fiziki deyil, həm də mənəvi və iradi 

keyfiyyətlərin inkişaf səviyyəsini inkişafı va-

cibdir. Şəxsi keyfiyyətlərin artması aşağıdakı 

üsullardan istifadə etməklə ölçülə bilər: dayaq-

lı tullanmanın hündürlüyünün artırılması; alət 

ilə körpü arasındakı məsafənin artırılması; ye-

rə enmək üçün təyinat; tam dayaq üzrə hərə-

kətlərin yerinə yetirilməsi və s. 

Tapşırığın mürəkkəblik dərəcəsindən ası-

lı olaraq, göstərilən xüsusiyyətlər və onların 

artma dərəcəsi müvafiq olaraq qiymətləndiri-

lir: o, daha cəsarətli, daha inamlı oldu və bunu 

bütün sinif qarşısında qeyd etdi. Tələbənin tap-

şırığa münasibəti dəyişdikcə, onu bütün kol-

lektivin qarşısında qeyd edin: o, daha yığcam, 

diqqətli, çalışqan, zəhmətkeş və s.  

Fiziki tərbiyə dərslərində uşaq öz iradə-

sini səfərbər etməyi, məqsədə çatmaq üçün zə-

ruri olan mənəvi və iradi keyfiyyətləri, gücü 

hesablamaq bacarığını, səmərəli hərəkət etmə-

yi öyrənir. Uşağın bu zaman formalaşan özü-

nəinamının amilləri fərdin öz fəaliyyəti, ətra-

fındakı insanlara qiymət verməsi, başqalarının 

hərəkətlərini düzgün qiymətləndirmək bacarı-

ğıdır. Məktəblilərdə qorxu hissinin yaranması-

nın əsas səbəbi uşağın qorxulu vəziyyətdə hə-

rəkət edə bilməməsidir.  

Tədqiqatın nəticələri: İnsanın bütün hə-

rəkətləri mərkəzi sinir sisteminin fəaliyyəti nə-

ticəsində tənzimlənir. Hərəkət, onun icra obra-

zı ilkin olaraq insan beynində formalaşır, sonra 

isə yerinə yetirilir. Siz qaçır, tullanır, yerdəyiş-

mə edir və mərkəzi sinir sistemindən gələn si-

nir impulsları nəticəsində digər hərəki fəaliy-

yətləri icra edirsiniz. Sinir impulslarının tezli-

yi, gücü və s. xüsusiyyətləri haqqında sonrakı 

siniflərdə məlumat veriləcəkdir. Qısaca qeyd 

etmək olar ki, bu xüsusiyyətlər insanın mənsub 

olduğu sinir tipinin xüsusiyyətləri ilə təyin edi-

lir. Məsələn, sanqvinik və xolerik sinir tiplə-

rində bu impulsların gücü kifayət qədər güclü, 

digər sinir tiplərində isə nisbətən zəifdir. 

Xüsusi qeyd etmək lazımdır ki, sinir im-

pulslarının yuxarıda qeyd olunan xüsusiyyət-

ləri hərəkətin icra keyfiyyətinə, yəni onun icra 

surətinə, tezliyinə, davamlılığına təsir etdiyi 

kimi hərəkətlərin icrası, onların icra şəraiti də 

mərkəzi sinir sistemində hərəkətin  tənzimlən-

məsi ilə əlaqədar müəyyən dəyişikliklər yara-

dır. Bu səbəbdən də hərəkətlərin icra şəraitinin 

tədricən mürəkkəbləşdirilməsi və çətinləşdiril-

məsi şagird psixologiyasında olan qorxu hissi-

nin aradan qaldırılmasına şərait yaradır.  

Ümumtəsil məktəblərində fiziki tərbiyə 

dərslərinin üzərində aparılan müşahidələr gös-

tərir ki, icrası cəsarət tələb edən hərəkətlər za-

manı bütün şagirdləri üç qrupa bölmək  müm-

kündür. Birinci qrupa aid edilən şagirdlər cəsa-

rət tələb edən hərəkətlərin icrasında heç bir 

çətinlik çəkmirlər. Onlar təhlükəli şəraitdə icra 

zamanı hərəkətin kəmiyyət göstəricilərini (yə-

ni təkrarların sayını və s.) çox cüzi azaldırlar. 

Bəzi hallarda isə, bu göstəricilərin artırılmasını 

da müşaiyət etmək mümkündür. Bu qrupa aid 

olan şagirdlər hərəkətləri düzgün yerinə yetir-

mədikdə, onlarda qorxu hissi formalaşmır, on-

lar bütün hallarda cəsarət və özünəinam nüma-

yiş etdirirlər. 

İkinci qrupa aid olan şagirdlər cəsarət tə-

ləb edən, icrasında təhlükə olan hərəkətləri ye-

rinə yetirərkən, qorxu hissi keçirirlər, lakin bu 

hissi dəf etməyi bacarırlar. Belə şagirdlərdə 

qorxu hissinin formalaşmasının qarşısını al-

maq üçün həmişə köməkçi hərəkətlərdən isti-

fadə etmək məqsədəuyğundur. Düzgün seçil-

miş hərəkətlərdən dərs prossesində istifadə et-

dikdə bu qrupda olan şagirdlərdə təhlükəli 

hərəkətləri cəsarət və inamla icra etmək baca-

rığı və vərdişi asanlıqla yaratmaq mümkündür.  

Üçüncü qrupa aid olan şagirdlər icrası 

risk tələb edən hərəkətləri yerinə yetirərkən, 

qorxu hissi keçirirlər. Belə şagirdlərdə hər bir 

uğursuz icra onlarda qorxu hissinin formalaş-

masına səbəb olur. Bu səbəbdən də onlar daha 

çox köməkçi və xüsusi hərəkətləri yerinə yetir-

məklə daha çox risk tələb edən icrasına hazır-

laşmalıdırlar. Əks halda onlarda özünün mü-

dafiə reaksiyasının yaratdığı davamlı qorxu 

hissi formalaşacaqdır.  

Şagirdlərdə risk tələb edən hərəkətlərin 

dəf olunması üçün cəsarət hissinin formalaşdı-

rılması prossesi onların yaş, fiziki və psixoloji 

inkişaf xüsusiyyətləri nəzərə alınmaqla həyata 

keçirilməlidir. Lakin bu tələb 8-ci sinifdə fiziki 

tərbiyə dərsləri təşkili zamanı daha ciddi surət-

də nəzərə alınmalıdır. Çünki məhz 8-ci sinif 

şagirdlərində sürətli fiziki inkişafla əlaqədar 

olaraq, əzələlər tonusunun tənzimlənməsində 

ciddi dəyişikliklər baş verir ki, bu da öz növ-

bəsində icra zamanı əzələlərin boşalmasına, la-

billiyinə mane olur. Nəticədə isə, hərəkətlər 

qüsurlu, koordinasiyasız icra olunur, hərəki 

bacarıq və vərdişlərin formalaşması prossesi 

xeyli ləngiyir. Məhz bununla əlaqədar olaraq, 

bu sinif şagirdlərində çeviklik qabiliyyətinin 

inkişafı onlarda cəsarət hissinin formalaşması 

üçün əsas baza rolunu oynayacaqdır. Buna 

görə də, hər bir dərsdə bir neçə risk tələb edən 

hərəkətlərin icrası olduqca zəruri amildir. Bu 

hərəkətlər mənimsənildikcə tədricən daha mü-

rəkkəb, çətin, icrası risk tələb edən digər hərə-

kətlər dərs prosesinə daxil edilir [2. с.42-44]. 

Aşağıda verilən hərəkət kompleksləri yuxarıda 

qeyd olunan məsələnin həllində nümunə kimi 

istifadə edilə bilər. 

 

 

Diyirlənən tir üzərinə qoyulmuş lövhə üzə-

rinə qaçaraq tullanaraq sürüşmək. Keçi 

üzərindən at üzərinə tullanmaq, irəliyə ma-

yallaq aşaraq ip üzərindən tullanmaq. 

 

Keçi üzərindən tullanaraq kanatdan sallan-

maq 

 

At üzərindən yanakı tullanaraq yana yu-

varlanmaq 

 

Tir üzərində mübarizə 

Paralel qollar üzərində yeriş 

 

Baş və saidlər üzərində duruş, irəliyə 

mayallaq, keçi üzərindən uzunluğa 

tullanmaq 

 

 

Gimnastika skamyası ilə paralel qollar 

keçmək 

 

Tərəf müqabilinin kürəyində arxaya 

mayallaq 

 

Bir ayağı bükməklə keçi üzərində 

müvazinət  

 

Atdan ip üzərindən tullanmaq, bir addım 

irəliyə mayallaq 

 

İp üzərindən tullanaraq irəliyə mayallaq 

 

Döşəklər üzərinə yıxılmaq 

İrəliyə mayallaq, yıxılan şüvülü tutmaq 

 

Keçidən tir üzərinə tullanmaq, sıçrayaraq 

arxaya açılmaq 

 

At üzərində uzanaraq dayaq qolları açaraq 

ovucları bir-birnə vurmaq 

 

Taxta qurğu ilə yeriş 

 

Yuvarlaq taxtalar üzərində qaçış 

 

Ədəbiyyat mənbəhlərin təhlili göstərdi:   

Fiziki məşqlərdən əvvəl qorxu hissi öz 

xüsusiyyətlərinə malikdir. O, üç komponent-

dən ibarətdir: 

-fiziki hərəkət subyektindən qorxma; 

- fiziki hərəkətin keyfiyyətini qiymətləndir-

mək qorxusu; 

- texniki hərəkət etmək qorxusu. 

Аннотация. Школьные годы являют-

ся одним из важнейших этапов становления 

человека как активного члена общества. В 

этот период человек формируется не только 

физически, но и духовно. Именно поэтому 

в эти годы должен быть не только создан 

прочный фундамент для укрепления здо-

ровья и физического развития человека, но 

и должны быть сформированы определен-

ные психофизические качества. 

Государственные стандарты (курри-

кулум) предмета "Физическое воспитание", 

преподаваемое во всех классах общеобра-

зовательной школы, определяя основные 

направления и цели отдельных образова-

тельных уровней, обеспечивают гармонич-

ное развитие учащихся, формирование мо-

рально-волевых особенностей и двигатель-

ной культуры, обеспечивают информацией 

и теоретическими знаниями о средствах и 

способах оздоравливающих организм, фор-

мируют умения и навыки их использова-

ния. 

Ключевые слова: физическое воспи-

тание, курикулум, морально-волевые осбен-

ности. 

Annotation. School years are one of the 

most important stages in the formation of a 

person as an active member of society. During 

this period, a person is formed not only phy-

sically, but also spiritually. That is why in 

these years not only a solid foundation should 

be created for strengthening the health and 

physical development of a person, but also 

certain psychophysical qualities should be 

formed. 

State standards (curriculum) of the sub-

ject "Physical Education", taught in all classes 

of a general education school, defining the 

main directions and goals of individual edu-

cational levels, ensure the harmonious deve-

lopment of students, the formation of moral 

and volitional characteristics and motor cul-

ture, provide information and theoretical know-

ledge about the means and methods healing 

the body, form the skills and abilities to use 

them. 

Keywords: physical education, curricu-

lum, moral and volitional characteristics. 

